Пудрат шартномаси (контракт)
2022 йил____  _________                                         № ____                                           Фарғона шаҳри 

Келгуси ўринларда «Буюртмачи» деб юритиладиган  ва  Низом асосида фаолият кўрсатадиган            “Фарғонасувқурилишинвест” Давлат муассасаси директори Ш.Юлдашев бир томондан ҳамда келгуси ўринларда «Пудратчи» деб юритиладиган ва Устав асосида фаолият кўрсатадиган_________________________________________________________________________________________________________________________________________________________________ иккинчи томондан _____________________________________________________________________________________ объекти учун пудрат шартномаси (контракт)ни туздилар.
1-модда. Таъриф

Мазкур шартнома (контракт)да қўлланиладиган тушунчалар қуйидагича:

«Шартнома (контракт)»: - Келгуси ўринларда шартнома (контракт) деб юритиладиган: «Буюртмачи» ва «Пудратчи» имзо чекадиган барча кафолатлар, иловалар, курилиш жараёнида томонлар имзо чекишлари мумкин бўлган қўшимчалар ва ўзгартиришлар акс эттирилган мазкур хужжат.

«Муваққат иншоотлар»: - «Пудратчи» томонидан қурилиш майдонида ўрнатиладиган ва қурилишни бошлаш ҳамда якунлаш учун зарур бўлган ҳамма турдаги вақтинчалик иншоотлар.
“Қурилиш майдони”:- Мазкур шартнома доирасида «Буюртмачи» томонидан далолатнома асосида «Пудратчи»га берилган ер участкаси. Объектнинг қурилиш майдони чегарасини ўраш ёки бош режага асосан ўрнатиладиган бошқа белгилар билан белгилаб қўйилади.
«Ишлар»:- «Пудратчи» томонидан мазкур шартнома (контракт) шартларига мувофиқ бажарилиши лозим бўлган ишлар. Қурилиш, монтаж ва созлаш, ишга тушириш, камчиликларни бартараф этишлар шунга киради.
«Яширин ишлар»: - Кейинги ишлар ва конструкциялар билан яшириб кетиладиган ишлар. Бу ишларнинг сифати ва аниқлигини кейинги ишлар бажариб бўлингандан кейин аниқлаб бўлмайди.
«Лойиҳа ҳужжатлари»: - Бутун иш ҳажми учун лойиҳа, ишчи хужжатлар, материаллар, жиҳозлар, конструкциялар ва бутловчи буюмларнинг техник шарти ва паспортлари, тайёрловчи заводдан олинган хужжатлар, техник вазифаларга мувофиқ ишлаб чиқилган ва ишларни бажариш ҳамда объектни ишлатиш учун зарур бўлган бошқа хужжатлар.
«Ижро ҳужжатлари»: - Объект қурилиши учун ишчи чизмалари комплекти, бажарилган асли ишларнинг шу чизмаларга мувофиқ. келиши ёки ишлар бажарилиши учун масъул бўлган шахс томонидан уларга киритилган ўзгаришлар хақидаги ёзувлар; ишларни бажаришда қўлланиладиган материаллар. Конструкциялар ва деталларнинг сифатини тасдиқловчи сертификатлар, техник паспортлар ва бошқа хужжатлар; яширин ишлар гувоҳлиги хақида ҳамда алоҳида маъсулиятли конструкцияларни оралиқда қабул қилиш хақидаги далолатномалар; монтаж қилинган жиҳозларнинг якка тартибда синаб қурилгани хақидаги гувоҳномалари; иш юритиш журналлари ҳамда қурилиш меъёри ва қоидаларида кўзда тутилган бошқа хужжатлар.
«Маъқуллаш»: - «Буюртмачи» ва «Пудратчи» томонидан ёзма равишдаги тасдиқлаш.
Контракт нархини бўлиш: - Шартнома бўйича объектни умумий қийматини этапларга бўлиш ҳар бир босқични қийматини аниқ белгиланиши.

2-модда. Шартнома (контракт)нинг мазмуни

«Пудратчи» мазкур шартнома (контракт)нинг 3-моддасида қайд этилган нарх ҳисобидан таваккал қилиб шахсий ва жалб этилган “ёрдамчи пудратчи”лар билан шартнома (контракт)даги «Буюртмачи» вазифаси ва лойиҳа ҳужжатларига мувофиқ унда эслатилмаган, аммо иншоотнинг тўла қурилиши ва меъёрида ишлатилиши учун зарур бўлган, эҳтимол кутилган ишларни қўшган ҳолда ________________________________________________________________________________________________________________________________ объекти бўйича ишларни бажаради.

3-модда. Шартнома (контракт) бўйича ишларнинг умумий нархи

3.1.
Мазкур шартнома (контракт) бўйича «Пудратчи» томонидан амалга ошириладиган қурилиш нархи ____________________ (_____________________________________________________________) сўмни ташкил этади. “Пудратчи” томонидан 2022 йилда амалга ошириладиган қурилиш-монтаж ишлари ____________ (____________________________________________________________________) сўмни ташкил қилади, ушбу суммадан __________ (___________________________________________) сўми 5%ли объектнинг кафолат муддатига ушлаб қолинади. Молиялаштириладиган маблағ ___________(_______________________________________________________________________________ сўмни ташкил қилади.
3.2.
Қурилишнинг умумий  нархи ва муддати Вазирлар Маҳкамасининг 2003 йил 11 июндаги 
261-қарори 2-иловасига асосан қурилиш муддати икки ва ундан ортиқ йил бўлганда лойиҳа ишлари тўлиқ якунлангандан сўнг аниқ бўлади ва қуйидаги ҳолларда қайта кўриб чиқилиши мумкин:
3.2.1 «Буюртмачи»ни иш ҳажмларини ўзгартириши.
3.2.2. Қурилиш муддати бир йилдан ортиқ бўлганда. Шартнома нархини иккинчи ва кейинги йилга, мазкур шартноманинг ажралмас қисми ҳисобланган маблағ билан таъминлаш ва ишлаб чиқариш графиги асосида аниқланади.
3.2.3. Қурилиш қийматини кўпайтиришга енгиб бўлмайдиган куч (форс-мажор) ҳолатлари сабаб бўлганда.
3.2.4. Юқорида қайд этилган ўзгартиришлар асослаб берилган ҳолда «Буюртмачи» ва «Пудратчи» ўртасида қўшимча келишув билан расмийлаштирилиши керак.
4-модда. «Пудратчи»нинг мажбуриятлари
Мазкур шартнома (контракт) бўйича ишларни бажариш учун, «Пудратчи» 3-моддада кўзда тутилган нарх хисобида қуйидаги ишларни бажаради:
4.1. Ўз кучлари, воситалари ёки ёрдамчи пудратчиларни жалб қилган холда  барча ишларни мазкур шартноманинг иловаларида кўзда тутилган ҳажмда ва муддатда бажаради. Объектни ишлатиш имконини берадиган ҳолатда «Буюртмачи»га топширади.
4.2. Қурилиш майдонига иловаларга биноан зарур бўлган материаллар, жиҳозлар,  конструкциялар, бутловчи буюмлар, қурилиш техникаларини келтириб қўяди, шунингдек, уларни қабул қилиб олади, туширади ва тахтлаб қўяди. 
4.3. Ўз кучлари, воситалари билан қурилиш майдони худудида материалларни сақлаш, мазкур шартнома (контракт) бўйича ишларни адо этиш учун зарур бўлган барча муваққат иншоотларни “Буюртмачи” розилиги билан   барпо этади ва бу ишлар ижро ҳужжатлари асосида  “Буюртмачи”  томонидан қопланади.
4.4. Бажариладиган ишлар сув хўжалиги соҳасидаги махсус ишлар бўлганлиги сабабли, Ёрдамчи «Пудратчи»лар билан пудрат шартномаси (контракт) тузишда «Буюртмачи»  билан келишади. 
4.5. Ёрдамчи «Пудратчи»лар томонидан мазкур шартнома (контракт) бўйича тегишли ишларнинг бажарилиши учун «Буюртмачи» олдида жавобгардир.
4.6. Ишларни бажариш чоғида техника хавфсизлигини таъминлайди, атроф мухитни, кўкаламзорлар ва ерларни муҳофаза этиш бўйича қурилиш майдонида зарур бўлган тадбирлар бажарилишини таъминлайди ҳамда ёритгичлар ўрнатади.

4.7. Қурилиш таваккалчилиги суғуртасини белгиланган тартибда амалга оширади.
4.8. Қурилиши тугалланган объектни қабул қилиш хақидаги далолатномага имзо чекилгандан кейин бир хафта муддат ичида ўзига тегишли бўлган қурилиш машиналари ва жиҳозлари, транспорт воситалари, асбоб-ускуналари, қурилиш материаллари, буюмлари, конструкцияларини қурилиш майдони ташқарисига чиқаради, қурилган муваққат бино - иншоотларни бузиб, ташиб олиб кетади ва олинган материаллар нархини буюртмачига белгиланган тартибда қайтаради.
4.9. Қурилиш майдонининг Идорадан ташқари ҳизматлар томонидан қўриқланишини ташкиллаштиради.
4.10.  Мазкур шартнома (контракт)даги бошқа моддаларда кўзда тутилган барча мажбуриятларни тўла ҳажмда бажаради.
4.11. Хизмат кўрсатувчи банкда бунак (аванс) тўлаш учун мақсадли ҳисоб рақамини очади.
4.12.  Объектда қурилиш ишлари якунлангандан кейин аудит текшируви ўтказилишини таъминлайди.
5-модда. «Буюртмачи»нинг мажбуриятлари

Мазкур шартномани бажариш учун «Буюртмачи»:
5.1. Мазкур шартнома (контракт)га имзо чекилгач, уч кун муддат ичида «Пудратчи»га объектни қуриб ва уни охирига етказишгача бўлган даврда иш бажариш учун яроқли бўлган қурилиш майдонини «Пудратчи» ва «Буюртмачи» имзо чеккан далолатнома бўйича топширади.
5.2. «Пудратчи»нинг етказиб бериш ҳажмига кирмайдиган жиҳозларини руйхат буйича кўрсатилган миқдор ва муддатда етказиб беради.
5.3. «Пудратчи»га ушбу шартнома (контракт) имзо чекилган санадан эътиборан ўн кун муддатда ва таркибда лойиҳа хужжатларини тақдим этади. «Буюртмачи» томонидан тақдим этиладиган лойиҳа хужжатлари қурилиш меъёрлари ва қоидаларига мувофиқ тузилган ва тасдиқланган бўлиши керак.
5.4. «Буюртмачи» томонидан такдим этилган тегишлича расмийлаштирилмаган ёки бут бўлмаган ҳужжатлар тақдим этилмаган деб ҳисобланади.

5.5. «Пудратчи» ишчи чизмалари, лойиха пешхисоб хужжатлари сифати ва хусусиятлари учун жавобгар эмас, у ўша ҳужжатлар бўйича ишларни бажаради. «Пудратчи» бу ҳужжатларда камчиликлар борлигини аниқлаган тақдирда, бу хақда «Буюртмачи»га хабар беради. Ишларни кайта тўғрилаб бажаришдан келиб  чиққан харажатларни «Буюртмачи» «Пудратчи»га ижро хужжатлари асосида  қайта ҳисоб-китоб қилади.
5.6. «Пудратчи»га хакикатда бажарган ишлари учун, барча хакикатда килинган сарф-харажатларни кушган холда мазкур шартноманинг 3 ва 7-моддаларида кўзда тутилган тартибда хақ тулайди. Мазкур шартноманинг ажралмас қисмлари деб хисобланган маблағ билан таъминлаш ва ишларни бажариш графигига мувофиқ. қурилишни маблағ билан таъминлайди.
5.7. «Пудратчи»га мазкур шартнома (контракт)га имзо чекилган кундан эътиборан 10 кун мобайнида бу объектни қабул қилиб олиши учун зарур бўлган ижро хужжатлар рўйхатини беради.
5.8. Мазкур шартнома (контракт)нинг бошқа моддаларида кўзда тутилган ўз мажбуриятларини тўла ҳажмда бажаради. Агар «Буюртмачи» мазкур шартнома (контракт)да кўзда тутилган ўз мажбуриятларини барчасини бажармаган ва бу объект қурилиши бўйича ишлар бажаришининг кечикишига олиб келган тақдирда, «Пудратчи» ишларни тугатиш муддатини тегишли даврга узайтириш хуқуқига эга бўлади ва объектни фойдаланишга топширишнинг шу ўтиб кетган муддати учун жарима тўлашдан озод этилади. Шундай ҳолатларда, томонлар қўшимча харажатларни бартараф этиш учун барча чора-тадбирларни кўрадилар. Башарти, «Пудратчи»да «Буюртмачи» мажбуриятларини бажармай ёки тегишли тарзда бажармай қолдириши сабабли қўшимча харажатлар келиб чиққан тақдирда, қўшимча харажатлар ҳажмини хужжатлар билан тасдиқлаган ҳолда «Буюртмачи»ни ёзма равишда хабар қилади, шундан сўнг томонлар «Пудратчи»нинг қўшимча харажатларини қоплаш муддати ва шакли ҳақида келишиб оладилар. Кўриб чиқиш муддати 1 ойдан ўтиб кетмаслиги керак.
5.9. Кафолат муддати ўтгандан сўнг фойдаланувчи ташкилотнинг пудратчига эътирози йўқлиги тўғрисидаги маълумотнома тақдим этилгандан кейин 5 фоизлик кафолат суммасини молия йили тугамасдан тўлаб беради.
6-
модда. Ишларни бажариш муддати

6.1. Ишлар мазкур шартнома (контракт) бўйича, ишларни олиб бориш жадвалига мувофиқ бошланиши, олиб борилиши ва якунланиши керак.
6.2. Шартнома томонлар уни имзолаган пайтдан ва тегишли молия органида рўйхатга олинган кундан бошлаб кучга киради.
6.3. Шартноманинг амал қилиш муддати – 2022 йил 31 декабр.
7-модда. Тўловлар ва ҳисоб-китоблар

7.1.  «Буюртмачи» «Пудратчи»га шартнома бўйича 2022 йилда бажариладиган иш қийматининг 30% ҳажмида олдиндан бўнак (аванс) ўтказади. Ажратилган бўнак маблағлар ушбу шартноманинг ажралмас қисми бўлган молиялаштириш жадвали асосида «Буюртмачи» томонидан ушлаб қолинади.
7.2.  «Буюртмачи» 72 соат ичида «Пудратчи» томонидан тақдим этилган бажарилган ишлар қайдномаси (счёт-фактура)ни:                                                                                                                                   

· ёки қабул қилади ва имзоланган нусхасини «Пудратчи»га топширади;

· ёки бажарилган ишларни қабул қилмайди ва сабабини асослаб  қайтариб беради.
7.3. «Буюртмачи» ҳар ойда, «Пудратчи» томонидан тақдим этилган бажарилган ишлар қайдномаси (счёт-фактура)га асосан имзоланган кундан бошлаб 20 (йигирма) кун муддатда тўловни амалга оширади.

7.4. Қурилиш ишларини бажариш ҳисоб-китоби иш жадвалини ва контракт нархини бўлинишига ва объектга маблағ ажратилишига мувофиқ, хақиқатдан бажарилган босқичларни фоизга нисбатини ва иш турларини ҳисобга олган холда амалга оширилади.
7.5. Объектга маблағ ажратиш ва қурилиш бўйича ишни олиб бориш жадвали тугатилган босқичга  ҳисоб-китоблар учун «Буюртмачи» ва «Пудратчи» ўртасида қабул қилиб олиш далолатномаси тузишда асос бўлади.

7.6. “Буюртмачи» ва «Пудратчи» ўртасида ҳисоб-китоб қилишга,  бажарилган қурилиш ишлари миқдори, сифати ва хақиқий ҳаражатлари, қурилиш пудрат шартномаси билан боғлиқ муносабатлар  ушбу шартнома(контракт)да кўзда тутилганидан ташқари қурилиш пудрати тўғрисидаги қонун хужжатларига мослиги   кўриб чиқилганидан сўнг, «Пудратчи» томонидан тузиладиган ва «Буюртмачи» томонидан имзо чекиладиган  хисоб-китобни қабул қилиш далолатномаси   асос бўлади.    
7.7. Бажарилган иш учун узил-кесил ҳисоб-китоб  «Буюртмачи» томонидан ишлар тўла тугагандан кейин, қурилиши якунланган объктни қабул қилиб олиш чоғида аниқланган камчиликлар, нуқсонлар ҳам бартараф этилишини ҳисобга олган ҳолда амалга оширилади.
7.8. «Пудратчи» мазкур шартнома (контракт) бўйича объект фойдаланишга топширилгунга қадар унга эгалик хуқуқини ўзида сақлаб қолади. Объектнинг «Буюртмачи»га топшириладиган вақтга қадар, ногаҳон йўқотилиш ва шикастланиш таваккали «Пудратчи»нинг зиммасида бўлади, бартараф этишнинг иложи бўлмайдиган ҳолатлар бундан мустасно.
7.9. «Буюртмачи» томонидан 7.2., 7.3 бандлар талабларини 30 кун ичида бажармаслик ҳолларида, «Пудратчи» шартномага ўзгартириш киритиш хуқуқига эга бўлади ва бу ҳақда хат орқали «Буюртмачи»га хабар килади ёки бир томонлама шартномани бекор қилади. Бу билан «Буюртмачи» «Пудратчи»га бажарган ишлари учун ҳақ тўлашдан озод этилмайди.
7.10.  Тугатилган қурилиш-монтаж ишлари бўйича ҳисоб-китоб, маблағ билан таъминлаш ва ишни олиб бориш жадвалига асосан қатьий амалга оширилади.
7.11.  Бажарилган ишларга оралиқ тўловни объектнинг умумий шартномавий нархидан                      95% ҳажмида «Буюртмачи» тўлайди.
7.12.  «Буюртмачи» ва «Пудратчи» ўртасидаги бажарилган ишларнинг охирги ҳисоб-китоби Давлат комиссияси ёки ишчи комиссия томонидан ШНК 3.01.04-04 «Тугалланган қурилиш объектларни фойдаланишга қабул қилиш» меъёрий ҳужжати асосида объектни қабул қилиб олгандан кейин амалга оширилади.
8-Модда. Ишларни олиб бориш

8.1. «Буюртмачи» қурилиш майдонига ўз вакили муҳандис-техник назоратчини (келгуси ўринларда Муҳандис деб юритилади)ни тайинлайди. Муҳандис «Буюртмачи» номидан «Пудратчи» билан биргаликда ишларни бажариш учун далолатномаларни расмийлаштиради, ишларнинг бажарилиши устидан техник кузатув ва назоратни амалга оширади, шунингдек, «Пудратчи» фойдаланаётган материал ва жиҳозларни шартнома (контракт) шартларига ва лойиҳа ҳужжатлари мувофиқлигини текшириб боради. Муҳандис ишларнинг барча турига уларни бажариш жараёнида ҳеч кандай тўсиқсиз кириб бориш хуқуқига эга.
8.2. «Пудратчи» Муҳандисни ишлаши учун хона билан таъминлайди. Муҳандис билан «Пудратчи» ўртасида қурилиш майдонида вужудга келадиган масалаларни ҳал этиш учун   мунтазам равишда ўзаро кенгашлар олиб борилади. «Пудратчи» мазкур шартнома (контракт)нинг 6-моддасида кўрсатилган муддат билан боғланган ишларни ўз режалари ва йўналиш жадваллари асосида мустақил равишда ташкил этади.
8.3.  Объектда ишларни юритиш тартибини давлат назорат органлари билан келишувини ва унга амал қилишни «Пудратчи» амалга оширади. Қурилиш майдонида умумий тартиб сақланишини таъминлаш «Пудратчи»нинг мажбуриятидир.
8.4. «Буюртмачи» қурилиш майдонини белгиланган далалатнома асосида «Пудратчи»га топширади. 
8.5. «Буюртмачи» қурилиш майдонини «Пудратчи»га топшириш ҳақидаги далолатномага имзо чекилган санадан эътиборан 3 кун муддат ичида қурилиш майдонини белгилаш ва объектларни бўрлаш бўйича ишларни бажариш учун бошлаш нуқталари, уларнинг жойлашуви ва даражасини «Пудратчи»га тақдим этади. Қурилиш майдонида лойиҳада кўзда тутилмаган ер ости коммуникациялари ёки сунъий тўсиқлар пайдо бўлганда «Пудратчи» «Буюртмачи»ни ёзма равишда огоҳлантиради ҳамда ишларни бажаргандан сўнг қўшимча тўлов учун «Буюртмачи»га тақдим этади.  «Буюртмачи» ишларни бажариш жадвалига асосан қурилиш учун геодезия ўлчаш асосини яратиб беради. Геодезия ўлчаш асосининг таркиби ва ҳажми қурилиш бўйича меъёрий ҳужжатларга мувофиқ келиши керак. У объектни бошланғич нуқталарга, чизиқларга ва даражаларга нисбатан туғрилиги ва лозим даражадалиги учун, баландлик ўлчамлари, сатҳлари жойлашувининг тўғрилиги, режа ўқларини ва мувофиқлиги учун жавобгардир. Агар иш бажариш жараёнида олиб борилган ўлчов ва геодезия ишларида хатолик аниқланса «Пудратчи» ўз ҳисобидан унга тегишли тузатиш киритади. «Пудратчи» жойлашув жадвалини, жойлашув каталогларини ва геодезия ўлчаш ишларини ўлчаш чоғида ўрнатилган геодезия белгилари баландлигини қурилиш даврида ўзида сақлайди ва қурилиш тугагандан сўнг уларни «Буюртмачи»га топширади.
8.6. Қурилиш майдонида ишларни бажариш даври учун қурилган муваққат коммуникация боғламалари ва янги қурилган коммуникацияларни нуқталарга улашни «Пудратчи» амалга оширади.
8.7. «Пудратчи»  қурилиш учун қўллайдиган қурилиш материалларини, жиҳозлари ва бутловчи буюмларни конструкция ва тизимлар сифатининг лойиҳа ҳужжатида кўрсатилган хусусиятларга, давлат андозасига, техник шартларга мос келишини ва техник паспортга, сертификатга ёки уларнинг сифатига гувоҳлик берувчи бошқа ҳужжатларга эга бўлишни кафолатлайди. Таъминланиши «Буюртмачи» зиммасига юклатилган жиҳозлар белгиланган талабга мос келмаса, «Буюртмачи» томонидан, ишлар йўналиш жадвалини ҳисобга олган ҳолда «Пудратчи» томонидан белгиланган муддатда алмаштирилиши лозим.
8.8. «Пудратчи» алоҳида масъулиятли конструкциялар ва яширин ишларни уларнинг тайёрлигига қараб, қабул бошланишидан икки кун олдин «Буюртмачи»га ёзма хабар беради. Қабул қилинадиган конструкция ва ишларнинг тайёрлиги, масъулиятли конструкцияларни оралиқда қабул қилиш далолатномасига ва яширин ишлар гувоҳлигини берувчи далолатномага «Буюртмачи» ва «Пудратчи» томонларидан имзо билан тасдиқланади. «Пудратчи» кейинги ишларни бажаришга фақат «Буюртмачи»нинг ишларни адо этиш журналига киритилган ёзма рухсатномасидан сўнггина киришади. Агар ёпиш ишлари «Буюртмачи»нинг тасдиғисиз бажарилган ёки у бу ҳақда хабардор қилинмаган, ёхуд кечикиб хабардор қилинса, у холда «Пудратчи» унинг талаби бўйича ўз ҳисобидан «Буюртмачи» кўрсатмасига биноан ҳоҳлаган яширин ишларни очиш, сўнгра эса уни қайта тиклашга мажбурдир.
8.9. Агарда «Буюртмачи» томонидан ишлар сифатсиз бажарилгани аниқланса, «Пудратчи» ўз кучи билан ва қурилишнинг умумий қийматини кўпайтирмасдан, белгиланган муддатда бу ишларни тегишли сифатини таъминлаган ҳолда қайтадан бажаришга мажбур. Агар «Пудратчи» қисқа (техник имконият) муддатда сифатсиз ишни тиклай олмаса, «Буюртмачи» «Пудратчи» томонидан сифатсиз бажарилган ишни тегишли ҳақ тўлаш эвазига тиклаш учун бошқа шахсларни жалб этишга ҳақли.        Бу ишларни бошқа шахслар томонидан тузатиш билан боғлик. харажатлар «Пудратчи»нинг зиммасига юкланади.

8.10.  «Пудратчи» қурилиш майдони, унга туташган кўча ва йўлкаларни тозалаш ва озодалигини таъминлаш, майдондан қурилиш даврида «Буюртмачи» кўрсатган жойга қурилиш чиқиндиларини чиқариб ташлаш ишларини амалга оширади.
8.11.  «Пудратчи» иш бошланган вақтдан бошлаб то тугагунга қадар бутун ишларнинг бориши акс эттириладиган иш юритиш журналини тузади. Шунингдек, унда «Буюртмачи» ва «Пудратчи»нинг ўзаро муносабатларида аҳамиятли бўлган ишларнинг бориши билан боғлик барча фактлар ва холатлар ўз аксини топади (ишнинг бошланиш санаси, олиб борилган синовлар, материалларни вақтида етказиб бермаслик билан боғлиқ узилишлар, қурилиш техникаларининг сафдан чиқиши, шунингдек, қурилишни узил-кесил тугатиш муддатига таъсир кўрсатувчи нимаики содир бўлса, ҳаммаси ҳақида). Агар «Буюртмачи» ишларни боришидан, сифатидан ёки «Пудратчи»нинг ёзувларидан қониқмаса, у ҳолда ўз мулоҳазаларини иш юритиш журналида баён этади. «Буюртмачи» томонидан журналда асосли кўрсатилган камчиликларни белгиланган 3 кун муддатда тузатиш мажбурияти «Пудратчи»га юклатилади.
9-модда. Меҳнатни муҳофаза этиш
9.1.  «Пудратчи» қурилиш бошланишидан то тугагунча ва «Буюртмачи» томонидан қурилиши якунланган объект қабул қилингунга қадар,  қурилиш майдони худудидаги материаллар, жиҳозлар, қурилиш техникалари ва бошқа мулкларнинг тегишлича муҳофаза этилишини таъминлайди. 
9.2. Объект қабул қилиниб эксплуатация ташкилотига топширилишгача бўлган даврда қурилган бинолар ва иншоотлар, шунингдек, материаллар ва жиҳозларнинг сақланиши учун жавобгарлик «Буюртмачи» зиммасига тушади.
10-модда. Бартараф этиб бўлмайдиган куч ҳолати
10.1. Агар томонлар мажбуриятларининг қисман ёки тўла ижро этилмай қурилиши табиий ҳодисалар, ҳарбий харакатлар ва бошқа бартараф этиб бўлмайдиган бошқа кучлар сабабли содир бўлган бўлса ҳамда бу ҳолат мазкур шартнома (контракт) ижросига бевосита таъсир кўрсатган бўлса, томонлар мазкур шартнома (контракт) бўйича мажбуриятларининг қисман ёки тўла ижро этилмай қолгани учун жавобгарликдан озод бўладилар.

10.2. Мазкур шартнома (контракт) бўйича мажбуриятларнинг ижро муддати бартараф этиб бўлмайдиган вазият, шунингдек, шу вазият келтириб чиқарган оқибат ҳукм сурган вақтга мос равишда орқага сурилади.
10.3. Агар бартараф этиб бўлмайдиган куч вазияти ёки унинг оқибатлари 3 ойдан ортиқ вақтга чўзиладиган бўлса, «Пудратчи» ва «Буюртмачи» қурилишни давом эттириш ёки номаълум вақтга тўхтатиш учун чора-тадбирлар кўришни муҳокама этадилар.
10.4. Агар томонлар икки ой мобайнида бир тўхтамга кела олмасалар, томонларнинг ҳар қайсиси шартнома (контракт)ни бекор қилинишини талаб қилишга ҳаклидир.
10.5. «Буюртмачи» тўлов шартларини ўз вақтида бажармаслиги, «Пудратчи» учун «форс-мажор» ҳолатига тенг ҳисобланади.
11-модда. Қурилиши тугалланган объектни қабул қилиб олиш

11.1. Қурилиши тугалланган объектни қабул қилиш ШНК 3.01.04-04 «Тугалланган қурилиш объектларни фойдаланишга қабул қилиш» меъёрий ҳужжати асосида  амалга оширилади. «Пудратчи» қурилиши тугалланган объект қабул қилиниши бошланишидан беш кун олдин «Буюртмачи»га мазкур шартнома (контракт) 5-моддасининг 5.5. бандига асосан «Буюртмачи» га белгилаган таркибдаги икки нусха ижро ҳужжатларини топширади. «Пудратчи» ҳужжатлар амалда бажарилган ишларга тўла мос эканлигини ёзма равишда «Буюртмачи»га тасдиқлайди.
11.2. «Буюртмачи» объектни қабул қилган вақтдан бошлаб объект унинг мулки бўлиб қолади. Қабул қилиб олгандан кейин «Буюртмачи» объектнинг қулаб тушиш ёки шикастланиш эҳтимоли таваккалчилигини ўз зиммасига олади.




12-модда. Кафолатлар
                «Пудратчи» қуйидагиларни кафолатлайди:
12.1. Мазкур шартнома (контракт)да белгиланган барча ишларни тўла ҳажмда ва белгиланган муддатда бажаришни;
12.2. Барча ишлар сифатини лойиҳа ҳужжатлари ва амалдаги меъёрларга мувофиқлигини, ўзи томонидан қурилиш учун қўлланиладиган  қурилиш материаллари, асбоб-ускуналар ва бутловчи буюмлар, конструкция ва тизимлар сифатини, уларнинг лойиҳа хужжатларида кўрсатилагн сертификацияларга, давлат стандартларига ҳамда техник шартларга мувофиқлигини;
12.3. Ишларни қабул қилиш чоғида ва объектни кафолатли ишлатиш даврида аниқланган камчилик ва нуқсонларни ўз вақтида бартараф этишни;
12.4. Объектдан фойдаланиш чоғида мухандислик тизими ва жиҳозларининг меъёрида ишлашини.
12.5. Объектнинг ва унга кирувчи мухандислик тизимларининг, жиҳоз, материалларнинг меъёридаги фаолиятига кафолат муддати, қурилиши тугалланган объектнинг қабул қилиш далолатномасига томонлар имзо чеккан санадан эътиборан Ўзбекистон Республикаси Фуқоролик кодексининг тегишли моддалари билан белгиланади, унга учинчи томондан қасддан шикаст етказиш ҳоллари бундан мустасно.
12.6. Башарти, кафолатли ишлатиш даврида камчилик, нуқсонлар аниқлансаю, уни тиклашга қадар объектни меъёрида ишлатиш имкони бўлмаган такдирда, кафолат муддати камчиликни тиклашга      сарфланган вақтга тенг узайтирилади. «Пудратчи» камчилик, нуқсонларни бартараф этиши агар шу    камчиликлар лойиҳа ҳужжатларининг сифатсиз бажарилганлиги оқибатида келиб чиқмаган бўлса, ўз ҳисобидан тиклашга мажбур.    
Камчиликлар сони ва уларни бартараф этиш муддати «Пудратчи» ва «Буюртмачи»нинг икки томонлама далолатномаларида қайд этилади.
Агар «Пудратчи» ўзи бажарган ишларидаги, шу жумладан жиҳозлардаги камчилик ва нуқсонларни камчиликлар топилганлиги ҳақидаги далолатномада кўрсатилган муддат ичида бартараф этмаган бўлса, у ҳолда «Буюртмачи» кафолат бўйича ўз ҳуқуқини сақлаб қолиб, бу камчилик ва нуқсонларни мазкур шартнома (контракт)нинг 7-моддасида кўзда тутилган кафолат суммаси ҳисобидан бошқа «Пудратчи»лар кучи билан бартараф этишга ҳақли.
Агар «Буюртмачи»нинг ҳаражатлари миқдори «Пудратчи»га тўланадиган тўлов миқдоридан ортиб кетса, «Пудратчи» «Буюртмачи» нинг ҳисобига мувофиқ., амалдаги ҳаражатлар фарқини тўлайди.

12.7. Агар «Пудратчи» топилган нуқсон ва камчиликларга далолатнома тузилишидан ёки унга имзо чекишдан бош тортса, «Буюртмачи» уларни тасдиқлатиш учун камчилик ва нуқсонлар ҳамда уларнинг тавсифи бўйича тегишли далолатнома тузадиган малакали экспертларни тайинлайди. Аммо булар томонларнинг шу масала юзасидан Иқтисодий судига мурожаат қилиш ҳуқуқларини истисно этмайди. 
13-модда. Лицензиялар (сертификатлар)

13.1. Томонларга ўзлари етказиб берадиган ҳажмда ишларни бажариш ва объектни ишлатиш учун зарур бўлган материаллар, жиҳозлар, бутловчи буюмларга лицензия (сертификат)лар олиш билан боғлиқ бўлган барча ҳаражатларни зиммаларига олиш мажбурияти юклатилади.

14-модда. Шартнома (контракт)ни бекор қилиш
14.1. «Буюртмачи» «Пудратчи»дан қуйидаги ҳолларда шартнома (контракт)ни бекор қилинишини талаб этишга ҳакли:
· «Пудратчи» қурилишни «Буюртмачи»га боғлик, бўлмаган сабабларга кўра икки ойдан ортиқ кечиктирганда;
· қурилиш «Пудратчи»нинг айби билан шартномада белгиланган қурилишни тугаллаш муддатидан            3 ойдан ортиқ чўзилиб кетганда;
· «Пудратчи» томонидан лойиҳада кўзда тутилган шартнома (контракт)нинг шарти бузилганда ва оқибатда иш сифатининг пасайиб кетишига олиб келганда;

· «Пудратчи»нинг қурилиш фаолияти лицензияси бекор қилинганда, давлат органлари томонидан иш юритишдан маҳрум этувчи амалдаги қонунчилик доирасида, бошқа қонун ҳужжатлар мавжуд бўлган тақдирда.
· Мазкур шартномада кўзда тутилган жарима санкциясини «Пудратчи» тўлашдан бош тортса.
14.2. «Пудратчи» қуйидаги ҳолларда шартномани бекор қилинишини талаб қилишга ҳакли:
· «Буюртмачи» томонидан «Пудратчи»га боғлиқ  бўлмаган сабабларга кўра 3 ойдан ортиқ, муддат қурилиш-монтаж ишлари бажарилиши тўхтатиб қўйилганда;

· «Буюртмачи» томонидан лойиҳа ҳужжатларига ўзгартишлар киритилиши муносабати билан қурилиш қиймати учдан бир ҳиссадан ортиқ камайтирилганда;
· «Буюртмачи» қурилишни маблағ билан таъминлаш имкониятини йўқотганда.
· «Буюртмачи» томонидан маблағ билан таъминлаш шарти бажарилмаслиги (мазкур шартноманинг                      7-моддасига асосан).
14.3. «Буюртмачи» ва «Пудратчи»нинг биргаликда қабул қилинган қарори бўйича шартнома (контракт) бекор қилинганда якунланмай қолган қурилиш объекти «Буюртмачи» тасарруфига ўтказилади,  у «Пудратчи»га томонларнинг ўзаро белгилаган бажарилган иш ҳажми қийматини тўлайди.
14.4. Шартнома (контракт)ни бекор қилишга қарор қилган томон мазкур модда қоидасига биноан иккинчи томонни ёзма равишда хабардор қилади. Пудрат шартномаси (контракти) қонунда белгиланган тартибда келишувга кўра ёки иқтисодий суди орқали  бекор қилинади.
14.5. Шартнома (контракт) бекор қилинганда айбдор томон иккинчи томонга бой берилган фойдани ҳам қўшиб ҳисоблаган ҳолда у қурган зарарни тўлайди.
14.6. Шартнома (контракт)ни бекор қилиш ҳақидаги томонларнинг келишуви шартнома (контракт)даги каби шаклда амалга оширилади.
14.7. Шартнома (контракт) ижроси бир томонлама рад этилишига йўл қўйилмайди. Қонунчиликда ва шартнома (контракт)да кўзда тутилган ҳоллар бундан мустасно.
15-модда. Томонларнинг мулкий жавобгарлиги
15.1. Томонлардан биронтаси шартнома (контракт) мажбуриятини бажармаган ёки лозим даражада ижро этмаса ўша томон: иккинчи томон кўрган зарарни тўлайди; Ўзбекистон Республикасининг Фуқаролик кодексида, Ўзбекистон Республикасининг «Хўжалик юритувчи субъектлар фаолиятининг шартномавий-хуқуқий базаси тўғрисида»ги қонунда, бошқа қонунчилик ҳужжатларида ва мазкур шартнома (контракт)да кўзда тутилган тартибда жавобгардир.
15.2. «Буюртмачи» бўнак (аванс) тўловини ўз вақтида тўламаслиги ва бошқа шартнома (контракт)да белгиланган мажбуриятларни бузганлиги учун «Пудратчи»га мажбуриятининг ижро этилмаган қисмининг ўтказиб юборилган ҳар бир куни учун 0,1% ҳажмида пеня тўлайди, аммо бунда пенянинг умумий суммаси бажарилмаган иш ёки хизмат қийматининг 10 фоизидан ошиб кетмаслиги лозим. Бироқ Молия органлари томонидан бюджет маблағлари билан боғлиқ холатларда кечиктирилганда буюртмачи жавобгар бўлмайди.
15.3. Тўлов талабномасини акцепти (қабул қилиш)ни асоссиз равишда тўла ёки қисман рад этганлик, шунингдек, ҳисоб-китобларнинг бошқа шакллардаги ишларга ҳақ тўлашдан бош тортганлиги учун, «Буюртмачи» тўловдан бош тортган ёки рад этган суммасининг 15% ҳажмида «Пудратчи»га жарима тўлайди.
15.4. «Пудратчи» олган мажбуриятини бузганлиги учун (мазкур шартнома (контракт)                        6-моддасига асосан қурилишни бошлаш ва якунлаш муддати, шунингдек, иловада кўрсатилган алоҳида иш турларини бажариш муддати, «Буюртмачи» томонидан топилган камчиликлар ва чала ишларни бартараф этиш муддати каби мажбуриятлар у «Буюртмачи»га ўтказиб юборилган ҳар бир кун учун мажбуриятнинг ижро этилмай қолган қисмининг 0,1% ҳажмида пеня  тўлайди. Аммо бунда умумий сумма бажарилмаган иш ёки кўрсатилмаган хизматнинг 10 % фоизидан ошиб кетмаслиги керак. Пеня тўлаш шартнома (контракт) мажбуриятини бузган томонни иш бажариш ёки хизмат кўрсатиш муддатини ўтказиб юбориши оқибатида келтирилган зарарни қоплашдан озод этмайди.
15.5. «Пудратчи» қурилишда қўлланиладиган қурилиш материалларини, жиҳозларни, бутлаш буюмларини, конструкция ва тизимларни сифатини лойиҳа ҳужжатларида кўрсатилган спецификацияларга, давлат стандартларига, техник шартларга мос келишини ва уларни сифатини тасдиқловчи тааллуқли сертификатлари, техник паспорт ёки бошқа ҳужжатлари бўлишини кафолатлайди. Таъминланиши «Буюртмачи»га юклатилган жиҳозлар кўрсатилган талабларга мос келмаса, иш олиб бориш жадвалини ҳисобга олган ҳолда, «Пудратчи» белгилаган муддатда «Буюртмачи» томонидан алмаштирилиши керак.
15.6. Агар шартномага асосан, бажарилган ишлар тасдиқланган лойиҳа смета ҳужжатлари керакли сифатга, техник шартлар, ассортимент ва нав бўйича бошқа мажбурият шартларига мос келмаса, «Буюртмачи» қурилиш материалларини қайтиб олишдан ва  бажарилган ишларга ҳақ тўлашдаи бош тортишга ҳақли, «Пудратчи» дан сифати жавоб бермайдиган иш қийматининг 15 фоизи ҳажмида жарима ундиришга, агар қурилиш материалларига, ишларга ҳақ тўлаб қўйилган бўлса, белгиланган тартибда тўланган суммани қайтаришни талаб қилишга ҳақли.
Жарима жадвалининг тўлов талабномаси банк муассасасига сифати, ассортиментда ва нави лозим даражада бўлмаган бажарилган ишлар ҳақида далолатнома тузилгандан кейин 10 кундан кечикмай тақдим этилиши лозим. Жарима жадвалининг тўлов талабномаси белгиланган 10 кунлик муддатни бузган тарзда тақдим этилса, жаримани ундириш белгиланган тартибда амалга оширилади.

15.7. Мазкур моддада кўзда тутилган жазодан ташқари, пудрат шартномаси бўйича мажбуриятни адо этмаганлиги учун шартномани бузган томон иккинчи томонга  у сарфлаган харажатлар, йўқотишлар ёки унинг мулкига етказилган шикаст суммасини ҳамда бой берилган фойдани қўшиб тўлайди.
15.8. Муддатини ўтказиб юборганлик ёки мажбуриятини етарли даражада уддаламаганлиги учун пеня тўлаш, томонларни табиий равишда ушбу мажбуриятини бажаришдан озод этмайди.
15.9. Шартнома ни ижро этмаганлиги ёки етарли даражада бажармаганлиги учун, жавобгарлик агар шартномада ўзгача кўзда тутилмаган бўлса, Ўзбекистон Республикасининг «Хўжалик юритувчи субъектлар фаолиятининг шартномавий - ҳуқуқий базаси тўғрисида»ги қонунига ҳамда Ўзбекистон Республикаси Фуқаролик кодексига асосан жавобгарлик чоралари қўлланилади.
15.10. Лавозимли шахс томонидан шартнома мажбуриятларини бузганлиги учун жавобгарлик чораси Ўзбекистон Республикасининг «Хўжалик юритувчи субъектлар фаолиятининг шартномавий-ҳуқуқий базаси тўғрисида»ги қонуннинг 35-моддаси билан белгиланади.
16-модда. Алоҳида шартлар
16.1. Мазкур шартнома имзо чекилгандан кейин томонлар ўртасидаги мазкур шартномага даҳлдор олдинги барча ёзма ва оғзаки битимлар, ёзишмалар, музокаралар, агар улар мазкур шартномага зид келса ўз кучини йўқотади.
16.2. «Пудратчи» «Буюртмачи»нинг ёзма рухсатномасисиз объектни ёки унинг алоҳида бир қисмини қуриш учун лойиҳа ҳужжатларини ҳеч кандай учинчи шахсга сотиш ёки ўтказиш ҳуқуқига эга эмас.
16.3. Мазкур шартнома (контракт)га киритилган барча ўзгартириш ва қўшимчалар, агар улар ёзма равишда расмийлаштирилиб, томонлар имзо чеккан бўлсалар ҳақиқий деб ҳисобланади.
16.4. «Буюртмачи» ва «Пудратчи» ўртасидаги ушбу шартнома (контракт)дан келиб чиқмайдиган ва янгича ҳолатларни вужудга келтирадиган ҳар қандай ахдлашувлар, мазкур шартнома (контракт)га киритиладиган қўшимча ва ўзгаришлар шаклида бўлиши ва улар томонидан тасдиқланган бўлиши керак.
16.5. Мазкур шартномада назарда тутилмаган бошқа барча ҳоллар учун амалдаги қонун хужжатлари нормалари қўлланилади.
17-модда. Шартнома (контракт)нинг ҳуқуқий экспертизаси
17.1. Шартнома (контракт)нннг мазмуни уни тузишга тайёрлаш жараёнида юридик хизмат субъектлари ёки жалб этилган адвокатлар томонидан қонунчиликка мувофиқ келиши текширилган бўлиши даркор. Уларнинг имзосисиз ёки хулосасисиз шартнома (контракт) тузилишига йўл қўйилмайди. 
17.2. Мазкур шартнома (контракт) бир хил юридик кучга эга бўлган 2 (икки)  нусхада тузилди.             
  18-модда. Баҳсларни ҳал этиш тартиби
18.1. Шартнома (контрактни)ни тузиш, ижро этиш, ўзгартириш ва бекор қилиш, шунингдек, келтирилган зарарни қоплаш чоғида томонлар ўртасида вужудга келадиган баҳслар қонунчиликда белгиланган тартибда иқтисодий суд томонидан  кўриб чиқилади.
19-модда. Томонларнинг реквизитлари
	«Буюртмачи»:
“Фарғонасувқурилишинвест” 
Давлат Муассасаси
150103 Фарғона ш.  Ал-Фарғоний, 92

тел/факс: 73-244-70-85
ШХР: 100010860304017049801170105
СТИР 201152382     ОКЭД  70210
Фарғона вилояти Ғазначилик бошқармаси
х/р 23402000300100001010                           Марказий банк ББ ХККМ Тошкент ш.
МФО  00014, СТИР 201 122 919   
	
	 


	Директор_______________Ш.Юлдашев
	
	        ________________________________











